
Isang Gabay ng Pamilya sa Pag-unawa ng Bagong Sistema ng Pagsusulit ng California:  Bahagi 1 Pagtatasa ng Pagganap at Pagsulong ng Estudyante sa California
Ngayong tagsibol ang simula ng ikalawang taon ng bagong programa ng pang-estadong pagsusulit na tinatawag na Pagtatasa ng Pagganap at Pagsulong ng Estudyante sa California (California Assessment of Student Performance and Progress or CAASPP). Gaya ng nakaraang taon, ang mga estudyante sa baitang 3-8 at 11 ay kukuha ng mga online na pagsusulit sa sining ng wikang Ingles at matematika gamit ang computer. Ang mga pagususulit na ito ay kilala rin bilang Mas Matalinong Balanseng Pagsusulit (Smarter Balanced Assessments). Ang mga estudyante sa 5,8, at 10 ay kukuha rin ng papel at lapis na mga pagsusulit sa agham na binubuo ng mga katanungang may pagpipiliang sagot. Sa mga susunod na taon, ang mga pagsusulit na ito ay gagawin nang mga online na pagsusulit, at ang ibang mga pagsusulit sa ibang mga paksa gaya ng kasaysayan-agham panlipunan, sining, at teknolohiya ay idadagdag din. 

Idinesenyo ang programang CAASP upang magbigay ng impormasyon sa mga guro, estudyante, at kanilang mga pamilya tungkol sa kung ano ang nalalaman ng mga estudyante at kung ano ang kaya nilang gawin at kung sila ba ay nasa daan patungo sa pagiging handa para sa pagtagumpay sa kolehiyo o sa napiling trabaho kapag nagtapos sila mula sa mataas na paaralan. Ang mga resulta ng pagsusulit ay tutulong na matukoy at matalakay ang mga puwang sa kaalaman o mga kasanayan nang maaga upang makuha ng mga estudyante ang suportang kailangan nila upang maging handa para sa pagtagumpay sa mas mataas na mga baitang. 

Nangangailangan ng Mga Bagong Pamantayan ang Mga Bagong Pagsusulit 

Ang mga bagong pamantayan ng California (i.e. Pamantayan ng Estado para sa Panlahatang Kaalaman [Common Core State Standards, CCSS}) ay nagtakda ng mas mataas na mga inaasahan para sa ating mga estudyante. Ang mga mas mataas na inaasahang ito ay maingat na binuo ng mga guro ng silid-aralan, mga pangkomunidad na kolehiyo, mga kolehiyo, mga unibersidad, at mga namumuno sa trabaho. Kinakatawan nila ang mga kakayahan na kinakailangan ng mga estudyante ngayon upang magtagumpay sa kolehiyo, napiling trabaho, at sa buhay. Ang mga kakayahan gaya ng mapanuring pag-iisip, paglutas ng suliranin, at matatag na pagsusulat upang ang ating mga anak ay makasabay sa kanilang mga kasabayan sa buong mundo.  Ang pagsukat ng mga kakayahang ito ay nangangailangan ng iba’t ibang uri ng mga katanungan sa pagsusulit.  

Iuulat ang Resulta Ngayong Tagsibol
Noong nakaraang taon, nakilahok ang mga estudyante ng California sa isang makatotohanang pagsubok, o isang “pagsubok ng pagsusulit”. Ibig sabihin nito, ang mga estudyanteng nakilahok ay sumubok sa mga bagong teknolohiyang ginagamit sa pagbigay ng pagsusulit (mga computer, laptop, tablet). Sinubukan din nila ang mga halimbawang katanungan. At higit sa lahat, ang makatotohanang pagsubok nang nakaraang taon ay nagbigay sa mga estudyante at kanilang mga guro ng pagkakataon na masubukan ang bagong sistema ng pagsusulit.  Ang karanasan na iyon ay nagbigay sa mga estudyante at mga guro ng kompiyansang kinakailangan upang matulungan silang magtagumpay ngayong tagsibol. Dahil ang makatotohanang pagsubok nang nakaraang taon ay ang “pagsubok ng pagsusulit”, hindi ibinigay ang resulta para sa mga indibidwal na estudyante, silid-aralan, o paaralan. Ito ang unang taon na ang mga resulta ay ibibigay sa mga indibidwal na estudyante, kanilang pamilya, at kanilang guro. 


Magtatakda ng Bagong Pamantayan para sa Pagkakamit ng Estudyante ang mga Resulta
Ang mga resulta sa mga bagong pagsusulit ay susukatin sa ibang paraan at hindi maaaring ikumpara sa resulta nang nakaraang programa ng Isinapamantayang Pagsusulit at Pag-uulat (Standardized Testing and Reporting, STAR). Dahil ang mga pagsusulit sa bawat sistema ay sumusukat ng iba’t ibang bagay sa iba’t ibang paraan, ang pagkukumpara ng mga resulta ay parang paghahambing ng mga mansanas sa mga kahel. Isipin na ang taong ito ay bagong panimula. Ang mga resulta sa taon na ito ang magtatakda ng bagong batayan para sa pagkakamit ng estudyante, kung saan pwede nating ikumpara ang mga pagganap sa mga dadating pang taon. 

Isa Lamang sa mga Sukatan ang mga Bagong Resulta ng Pagsusulit
Makakatanggap ka ng impormasyon tungkol sa kalagayan ng iyong anak sa paaralan sa pamamagitan ng mga marka sa mga pagsusulit at mga takdang-aralin sa silid-aralan, gayundin sa pakikipag-usap sa guro ng iyong anak. Ang mga resulta ng bagong pagsusulit ay magbibigay sa iyo ng isa pang piraso ng impormasyon kung gaano kahusay natututunan ng iyong anak ang mga inaasahan para sa kanyang baitang kumpara sa ibang mga estudyante sa parehong baitang.  

Ituring mo ang mga resulta ng pagsusulit bilang bahagi ng pagtatasa ng pang-akademiyang “kainaman” para sa iyong anak- kagaya ng pagdala mo sa iyong anak sa doktor para sa kanilang taunang checkup. Ang mga resulta ng pagsusulit, kasama ng lahat ng iba pang impormasyon na mayroon ka tungkol sa iyong anak, ang magbibigay sa iyo ng mabuting kaalaman kung saan mahusay na gumaganap ang iyong anak at kung saan siya makakakuha 

ng dagdag na tulong. At, pinakamahalaga sa lahat ang impormasyon na ito ay magbibigay ng pananaw sa kahandaan ng iyong anak para sa kolehiyo at napiling trabaho nang maaga upang matalakay ang anumang larangan kung saan maaaring kailanganin niya ng dagdag na suporta. 

Nakakatawag-pansin sa Mga Estudyante at Nagbibigay ng Isinapersonal na Karanasan ang Mga Online na Pagsusulit

Palaging gumagamit ang mga estudyante ng teknolohiya  kaya’t ang pagkuha sa mga pagsusulit nang online ay pamilyar sa kanila. Hindi gaya ng mga papel at lapis na pagsusulit na karamihan ay may mga katanungang may pagpipiliang sagot, ang mga online na pagsusulit ay magbibigay sa mga estudyante ng maraming iba’t ibang uri ng mga tanong na nagbibigay-daan sa mga estudyante na makipag-ugnayan sa mga tanong sa pagsusulit sa bago at ibang paraan. Para sa ilang mga katanungan sa matematika, halimbawa, maaaring hilingin sa iyong anak na hilahin at ilagay ang isang bagay mula sa isang bahagi ng screen papunta sa ibang bahagi o gumuhit ng graph upang lutasin ang isang problema. Ang pagkuha ng mga pagsusulit nang online ay magbibigay-daan sa mga estudyante na gumamit ng ibang mga kagamitan na maaari nilang gamitin gaya ng calculator sa ilang mga problema sa matematika, isang talahulugan kung kinukuha ang bahaging pagbabasa na pagsusulit, o ng highlighter na maaari nilang gamitin upang i-highlight ang mga mahahalagang bahagi ng isang mahabang talata. 

Tinatawag na “computer-adaptive” ang mga online na pagsusulit na ito. Ibig sabihin nito na inaaayon nila ang hirap ng mga tanong batay sa mga sagot na ibinibigay ng mga estudyante. Hindi gaya ng mga papel at lapis na pagsusulit kung saan ang karamihan sa mga estudyante ay binibigyan ng pare-parehong pagsusulit na may pare-parehong sagot, ang mga online na pagsusulit ay magbibigay ng iba’t ibang karanasan sa pagsusulit para sa bawat estudyante. Habang ang mga estudyante ay sinasagot nang tama ang mga katanungan, makakatanggap sila ng mas mahihirap na mga katanungan.   Ang mga maling sagot ay mag-uudyok ng mas madaling mga tanong. Ang katangiang ito ay tutulong na mapanatiling may interes ang mga estudyante, paiikliin ang oras ng pagsusulit, at magbibigay ng mas wastong resulta lalo na sa mga estudyanteng mababa o mataas ang pagkamit.

Mga Baitang at Paksa para sa Pagsusulit sa Tagsibol 2015

Ipinapakita ng talahanayan sa ibaba ang mga paksa at mga lebel ng baitang kung saan ang mga estudyante ay bibigyan ng pagsusulit. Halimbawa, kung ang iyong estudyante ay nasaika-5 baitang, kukunin nila ang pagsusulit sa sining ng wikang Ingles, matematika, at agham ngayong tagsibol. Ang mga estudyanteng nasa ika-9 na baitang ay hindi kukuha ng anumang pagsusulit ng estado ngayong tagsibol bilang bahagi ng programang CAASPP. 
	Paksang Larangan
	Baitang na Bibigyan ng Pagsusulit
	Uri ng Pagsusulit

	Sining ng wikang Ingles
	Baitang 3-8 at 11
	Computer-adaptive

	Matematika
	Baitang 3-8 at 11
	Computer-adaptive

	Agham
	Baitang 5, 8, at 10
	Papel at Lapis 



Paghahanda at Pagsuporta sa Iyong Anak*

· Talakayin ang bagong pagsusulit sa iyong anak. Siguraduhin na hindi siya takot o balisa sa pagpunta sa mga bagong pagsusulit.

· Sa mga mas nakakatandang anak, ipaliwanag na ang mga bagong pagsusulit ay ginawa upang tulungan siya na mas makapaghanda para sa kolehiyo at napiling trabaho.

· Ipaliwanag sa iyong anak na ang mga bagong pagsusulit ay mas mapanghamon sa unang mga beses na kukunin nila ito.

· Sabihin sa inyong anak na ikaw at ang kanyang guro ay may mataas na inaasahan at pareho kayong tutulong sa kanila sa bawat hakbang ng daan.

· Pag-aralan ang mga resulta ng pagsusulit kasama ang iyong anak, isama ang guro ng inyong anak sa pag-uusap kung kinakailangan.

· Siguruhin na makakuha ng sapat na tulog at masustansiyang agahan ang inyong anak bago ang pagsusulit.

*Pinagkuhanan: Pambansang Samahan ng Magulang at Guro (PTA) “Parents’ Guide to New Assessments in California.”

Ang Patnubay na ito ay binuo ng Sentro para sa Pagtatasa ng Estudyante at Programa ng Pananagutan sa Tanggapan ng  Edukasyon ng Sacramento County para gamitin ng mga paaralan at mga distrito ng paaralan sa pakikipag-ugnayan sa kanilang mga pamilya tungkol sa pagsusulit ng estado sa tagsibol ng 2015.

Para sa Dagdag na Impormasyon

Ang guro o punong-guro ng iyong anak ang pinakamainam na lugar upang magsimula kung mayroon kang ibang mga katanungan tungkol sa pagsusulit ngayong tagsibol. 


site ng Kagawaran ng Edukasyon ng California sa http://www.cde.ca.gov/ta/tg/sa/sbcommonqa.asp. Makikita rin ng mga magulang ang iba pang mga impormasyon sa Web Page ng Kasunduan ng Malanseng Mas Matalinong Pagtatasa (Smarter Balanced Assessment Consortium) sa http://www.smarterbalanced.org.
Kunin ang Pagsusulit

Ang mga pagsasanay na pagsusulit ay makikita sa http://sbac.portal.airast.org/practice-test/. Ang mga pagsasanay na pagsusulit na ito ay maaaring kunin ng mga magulang, guro, estudyante, at iba pa at magbibigay ng impormasyon tungkol sa uri ng mga katanungan sa pagsusulit na makikita ng estudyante sa iba’t ibang baitang at paksang larangan. 

Schedule ng Pagsusulit

Karamihan sa mga paaralan ay ibibigay ang pagsusulit sa kanilang mga estudyante sa pagitan ng gitna ng Marso at sa gitna ng Mayo. Makakatanggap ka ng dagdag na impormasyon mula sa iyong paaralan tungkol sa mga ispesipikong araw at oras ng pagsusulit.

Ang Patnubay na ito ay binuo ng Sentro para sa Pagtatasa ng Estudyante at Programa ng Pananagutan sa Tanggapan ng  Edukasyon ng Sacramento County para gamitin ng mga paaralan at mga distrito ng paaralan sa pakikipag-ugnayan sa kanilang mga pamilya tungkol sa pagsususulit ng estado sa tagsibol ng 2015. Ang Kagawaran ng Edukasyon ng California ay nagpapasalamat at nagpapahalaga sa Tanggapan ng Edukasyon ng Sacramento County para sa kanilang pahintulot na isalin sa ibang wika ang patnubay na ito.
*


